
ABSTRACT

Product safety is one of the main protections under the consumer
protection regulations. It should be the primary aim in any

consumer protection policy in every country, including Malaysia.
This is due to the fact that there are a lot of consumer goods
that are heterogeneous and more technologically advanced that
are continually being introduced to consumers. The principle of
product safety is in line with the principles laid down by Shariah.
This article discusses the similarity of product safety principles
as part of ‘tayyiban’ aspect with the Shariah principles.

Keywords: product safety, Shariah principles, tayyiban
PENDAHULUAN

Artikel ini akan menghuraikan konsep-konsep perlindungan pengguna dalam
kepenggunaan Islam bagi melihat pandangan, konsep, falsafah serta etika
Islam terhadap kepenggunaan dengan lebih terperinci. Seterusnya, artikel ini
akan mengenal pasti prinsip-prinsip Syariah berkaitan keselamatan produk
yang terdapat dalam konsep halalan tayyiban. Perbincangan berkaitan halalan
tayyiban dibuat bagi melihat kedudukan keselamatan produk yang telah
digariskan dalam Islam. Artikel ini turut membincangkan mengenai hubungan
antara keselamatan produk dan bagi menjelaskan kedudukan keselamatan
produk dalam Islam secara lebih jelas. Analisis komparatif diaplikasikan dalam
artikel ini bagi menganalisis keselarasan peruntukan undang-undang berkaitan
keselamatan produk di Malaysia dengan prinsip-prinsip Syariah yang telah
digariskan dalam Islam.

UNDANG-UNDANG KESELAMATAN PRODUK DALAM KERANGKA
PERLINDUNGAN PENGGUNA DI MALAYSIA

Pada tahun 1960, undang-undang keselamatan produk mula berkembang di
Amerika Syarikat, United Kingdom, Australia, Jepun dan negara-negara
Eropah yang lain. Sebaliknya, undang-undang keselamatan produk masih
asing di Malaysia pada ketika itu. Ini kerana, pada waktu itu, Malaysia tidak
mempunyai perundangan yang khusus berkaitan keselamatan produk. Namun,
Malaysia sebagai sebuah negara membangun turut melalui arus globalisasi.

Oleh itu, penghasilan produk yang canggih dan berinovasi, kebanjiran
variasi produk, pemasaran produk jarak jauh turut melanda pasaran pengguna
di Malaysia. Laporan mengenai kemalangan, kecederaan, dan kerugian akibat
kecacatan produk kian meningkat. Lantaran daripada itu, kesedaran terhadap
kepentingan dan keperluan undang-undang keselamatan produk mula lahir
di Malaysia bukan sahaja untuk memberikan perlindungan kepada pengguna

malah bagi menyeimbangkan kuasa pasaran antara pengeluar dan pengguna.
Di Malaysia, terdapat dua bentuk peruntukan undang-undang keselamatan
produk iaitu yang berbentuk umum (general) dan berbentuk khusus (sectoral).

Manakala dari sudut garis masa undang-undang keselamatan produk di
Malaysia, terbahagi kepada dua iaitu sebelum tahun 1999 dan selepas tahun
1999. Sebelum tahun 1999, terdapat konsep keselamatan produk dalam tujuh
perundangan asas yang digubal dan dikuatkuasakan di Malaysia.* Namun,
undang-undang keselamatan produk tersebut hanyalah melibatkan produk-
produk tertentu sahaja dan berada di bawah bidang kuasa kementerian yang
berbeza.

Inisiatif kerajaan untuk melindungi pengguna secara khusus dapat dilihat
melalui penggubalan dan penguatkuasaan Akta Perlindungan Pengguna 1999
(APP 1999). Akta ini bersifat tambahan dan tidak menjejaskan pemakaian
akta-akta lain yang berkaitan keselamatan produk yang telah digubal sebelum
ini.> APP 1999 ini juga mengandungi satu bahagian yang diperuntukkan
berkaitan standard keselamatan. Peruntukan berkaitan standard keselamatan
ini adalah berobjektifkan perlindungan pengguna yang komprehensif. Namun,
jika pola pemikiran pengguna tidak bersifat litigasi atau perundangan maka
tindakan perundangan berkaitan produk yang tidak selamat, berisiko dan cacat
sebagai mana yang diperuntukkan dalam akta adalah sukar dilaksanakan dan
dikuatkuasakan. Penguatkuasaan undang-undang yang optimum memerlukan
tindakan dan respons daripada pengguna yang peka dan cakna terhadap hak
mereka. Justeru, objektif peruntukan undang-undang yang digubal tidak akan
tercapai tanpa kepekaan dan respons pengguna terhadap perundangan yang
telah digubal bagi melindungi hak mereka.

Berdasarkan statistik yang dikeluarkan oleh Kementerian Perdagangan
Dalam Negeri dan Hal Ehwal Pengguna (KPDNHEP) pada tahun 2014, 49
kes diambil tindakan di bawah APP 1999,° manakala pada 2015, hanya 24

4 Ismail, R., Yusoff, S. S. A., Suhor, S., Aziz, A. A., Razman, M. R., & Talib, K. A.,
‘Consumer Right to Safe Product: The Application of Strict Criminal Liability in
Product Safety Legislations in Malaysia,’ Journal of Social Sciences & Humanities,
vol. 20 (2012): 57-72.

> Rahmah Ismail, ‘Keselamatan Produk dan Perlindungan Pengguna: Satu Tinjauan,’
Jurnal Undang-undang dan Masyarakat, vol. 4 (2000): 53-73.

¢ Kementerian Perdagangan Dalam Negeri Koperasi dan Kepenggunaan, Statistik
Utama KPDNKK 2014 (Putrajaya: Kementerian Perdagangan Dalam Negeri
Koperasi dan Kepenggunaan, 2015), 60.

kes yang didakwa.” Oleh itu, bagi memastikan akta ini terus mampu untuk
melindungi pengguna, bukan hanya memerlukan kepekaan pengguna malah
penggubal undang-undang agar isu-isu semasa berkaitan kepenggunaan tidak
dibiarkan terus kelompangan. Akhirnya, pihak yang tidak bertanggungjawab
akan mengambil kesempatan daripada kelompangan ini dan pengguna akan
menjadi mangsa.

KONSEP PERLINDUNGAN PENGGUNA DALAM ISLAM

Definisi “Pengguna” Menurut Islam

Secara amnya, definisi pengguna tidak terdapat dalam al-Quran mahupun
hadis secara jelas.® Namun, tidaklah bermakna Islam menafikan pengguna,
kepenggunaan dan perlindungan pengguna. Hal ini kerana, terdapat perkataan-
perkataan yang berunsurkan penggunaan dalam al-Quran dan hadis yang
menjelaskan mengenai perintah, larangan, cara-cara dan had-had dalam
penggunaan sesuatu perkara yang diamanahkan oleh Allah SWT. Selain
itu, Islam sebagai satu sistem kehidupan yang menyeluruh juga mengiktiraf
manusia sebagai pengguna yang bebas menikmati kekayaan dan nikmat
alam ciptaan Allah SWT untuk kesejahteraan dan keselesaan hidup.” Walau
bagaimanapun, kebebasan tersebut mestilah selari dengan adab dan peraturan
yang telah ditetapkan oleh syarak.

Ulama telah membahagikan penggunaan harta dan barang kepada
dua bentuk penggunaan.!® Bentuk yang pertama adalah penggunaan iflaf
(penggunaan habis) dan kedua penggunaan istihlaki (penggunaan berterusan).
Itlaf merujuk kepada penggunaan sesuatu barang sehingga menghabiskan

7 Kementerian Perdagangan Dalam Negeri Koperasi dan Kepenggunaan, Statistik
Utama KPDNKK 2015 (Putrajaya: Kementerian Perdagangan Dalam Negeri
Koperasi dan Kepenggunaan, 2016), 64.

8 Rohani Abd. Rahim, ‘Konsep Syariah dan Undang-Undang Mengenai
Kepenggunaan,” (Kertas kerja, Seminar Syariah dan Common Law di Malaysia,
Pusat Islam, Jabatan Perdana Menteri, Kuala Lumpur, 16-17 Mei 1992).

®  Noor Ashikin Hamid & Nur Amani Pauzai, ‘Konsep Kepenggunaan Mengikut

Syariah dan Aplikasinya dalam Undang-Undang Malaysia,” (Kertas kerja,

Seminar Keusahawanan Islam II Peringkat Kebangsaan, Akademi Pengajian

Islam, Universiti Malaya, Kuala Lumpur, 15 Oktober 2008).

Wizarah al-Awqaf wa al-Shu‘n al-Islamiyyah, al-Mawsii ‘ah al-Fighiyyah, vol. 4

(Kuwayt: Wizarah al-Awqaf wa al-Shu‘tin al-Islamiyyah, 1993), 129. Rujuk juga

Shofian Ahmad, ‘Perlindungan Pengguna dalam Kontrak Jualan Barang Menurut

Undang-Undang Kontrak Islam’ (Tesis Doktor Falsafah, Akademi Pengajian

Islam, Universiti Malaya, Kuala Lumpur, 2007), 82-85.

438



Kesaksamaan Prinsip-Prinsip Keselamatan Produk Sebagai Sebahagian dari

Aspek ‘Halalan Tayyiban’ dengan Prinsip-Prinsip Syariah

fizikalnya, contohnya memakan makanan dan meminum minuman. Manakala

istihlaki pula penggunaan yang berulang tanpa menghabiskan dan merosakkan

fizikal barang tersebut. Namun, nilai barang tersebut mungkin akan habis

dan berkurangan dalam jangka masa yang panjang. Contohnya, penggunaan

kereta, rumah, perabot, buku, dan sebagainya. Pembahagian penggunaan oleh

ulama ini telah menyebabkan pengguna dalam Islam turut terbahagi kepada

dua, iaitu pengguna yang mengunakan barang secara fizikalnya (it/af) dan
pengguna yang mengunakan manfaat barang secara berulang (istihlaki).

Konsep Kepenggunaan dan Perlindungan Pengguna dalam Islam

Kepenggunaan bukanlah frasa baru dalam Islam, pensyariatan berkaitan
peraturan-peraturan penggunaan telah wujud sejak penciptaan Nabi Adam
AS lagi. Konsep kepenggunaan ini turut Allah SWT turunkan dalam agama-
agama samawi yang lain, contohnya pengharaman daging sesetengah haiwan
untuk kegunaan Bani Israel' dan larangan mengurangkan dan menipu dalam
timbangan dan sukatan kepada kaum Nabi Shu‘ayb AS."? Kedatangan Islam
melalui Nabi Muhammad SAW turut membawa ideologi kepenggunaan Islam.
Ideologi ini mengharamkan amalan-amalan buruk seperti riba, judi, eksploitasi,
menyorok barang bagi memastikan kelestarian pengguna dan kepenggunaan.

Kepenggunaan dalam Islam dibahagikan kepada dua skop utama, iaitu
kepenggunaan hakiki dan kepenggunaan maknawi. Kepenggunaan hakiki
merupakan penggunaan sesuatu barang secara fizikal, sama ada penggunaan
tersebut berbentuk it/afatau istihlaki sebagaimana yang telah dikategorikan oleh
ulama. Contohnya, penggunaan rumah, perabot, buku, kereta dan sebagainya.
Manakala kepenggunaan maknawi pula merujuk kepada penggunaan secara
tidak langsung yang mendedahkan pengguna kepada ancaman jika tidak
dilindungi seperti iklan dan filem yang mempunyai promosi yang keterlaluan.

Oleh kerana penggunaan dalam Islam merangkumi dua skop, perlindungan
kepenggunaan dalam Islam turut merangkumi dua skop tersebut iaitu
perlindungan kepenggunaan hakiki dan perlindungan kepenggunaan
maknawi.” Perlindungan kepenggunaan hakiki merupakan perlindungan

' Al-Khin, Mustafa Sa‘id, al-Kafi al-Wafi fi Usal al-Figh al-Islami (Bayrit:

Mu’assasah al-Risalah, 2000), 233.

Kaum Nabi Shu‘ayb AS yang dibinasakan kerana menipu sukatan dan timbangan

dalam perniagaan. Rujuk Surah al-Tawbah: 70, al-Hijr: 78, Taha: 40, dan al-Hajj:

44).

13 Abdul Halim Abd Kadir, Nor Azzah Kamri & Baharom Kassim, Magasid Syariah:
Isu Kepenggunaan, Realiti dan Cabaran (Selangor: Persatuan Ulama Malaysia,
2013), 1-27.

dalam penggunaan sesuatu barang dan perkhidmatan secara hakiki. Contohnya,
perlindungan terhadap pengguna daripada kerosakan, kecacatan, penipuan
oleh pengeluar dan pembekal barang. Manakala, perlindungan kepenggunaan
maknawi pula merujuk kepada perlindungan dalam penggunaan sesuatu barang
secara maknawi yang melindungi pengguna daripada kesan penggunaan
barang dan perkhidmatan.

Kategori Penggunaan dalam Islam

Dalam Islam terdapat tiga kategori kepenggunaan iaitu;'*

a) Daririyyat adalah penggunaan barangan dan perkhidmatan yang berbentuk
keperluan asas. Antaranya penggunaan keperluaan asas seperti makanan,
pakaian dan tempat tinggal.

b) Hdajiyat pula penggunaan barangan dan perkhidmatan yang berbentuk
keperluan bagi keselesaan dan kemudahan. Contohnya menikmati
makanan, pakaian, tempat tinggal dan kenderaan yang lebih baik jika
seseorang berkemampuan. Namun, ketiadaannya tidak menjejaskan
kehidupan individu.

¢) Tahsiniyydt adalah penggunaan barangan dan perkhidmatan yang berbentuk
keperluan kepada kemewahan. Contohnya, penggunaan perhiasan yang
mahal seperti barang kemas, kereta mewah dan sebagainya.

Falsafah dan Etika Kepenggunaan Islam

Falsafah kepenggunaan Islam berpaksikan kepada tauhid bagi memenuhi
matlamat penciptaan manusia untuk beribadah kepada Allah SWT. Oleh itu,
kepenggunaan Islam bukan hanya memperjuangkan hak pengguna malah
memperkasakan tanggungjawab pengguna itu sendiri. Falsafah kepenggunaan
Islam memberi penekanan terhadap hubungan yang meliputi empat hubungan
asas iaitu, pertama hubungan pengguna dengan Allah SWT, kedua hubungan
pengguna sesama pengguna yang lain, ketiga hubungan pengguna dengan
alam sekitar dan yang terakhir hubungan pengguna dengan sistem kawalan
perundangan.'

4 Ibrahim bin Musa al-Shatibi, al-Muwafaqat fi Usil al-Shari‘ah, vol. 1-2 (Bayrut:
Dar al-Kutub al-‘Ilmiyyah, 1999), 4. Lihat juga Rohani Abd. Rahim, ‘Konsep
Syariah dan Undang-Undang Mengenai Kepenggunaan.’

15 Abdul Halim Abd Kadir, Nor Azzah Kamri & Baharom Kassim, Maqasid Syariah:
Isu Kepenggunaan, Realiti dan Cabaran, 1-27.

Ini bermakna falsafah kepenggunaan Islam bukan hanya memperakui

dan membela hak pengguna malah hak yang berkaitan dengannya. Oleh itu,

pengguna turut bertanggungjawab memelihara hubungannya dengan entiti

lain bagi memastikan kelangsungan haknya. Contohnya, pengguna mestilah

membeli barang secara sederhana dan tidak boros bagi mentaati perintah Allah

SWT, malah pengguna mestilah melupuskan barangan yang telah digunakan
dengan baik bagi menjaga alam sekitar.

Kepenggunaan Islam mempunyai beberapa matlamat asas antaranya
kemaslahatan, pemilikan, pengabdian dan amanah.'® Matlamat kepenggunaan
Islam yang pertama adalah untuk mencapai magasid al-shari‘ah (tujuan
pensyariatan) iaitu untuk mencapai kebaikan (maslahah) dan mengelak
keburukan (mafsadah) di dunia dan akhirat.'” Matlamat kedua dalam
kepenggunaan Islam adalah pemilikan yang merupakan antara tanda Islam
mengiktiraf fitrah manusia untuk memiliki dan menggunakan harta. Selain itu,
kepenggunaan dalam [slam turut bermatlamat untuk pengabdian dan kepatuhan
kepada Allah SWT. Kerangka kepenggunaan Islam yang berasaskan tauhid
ini menjadikan penggunaan sebagai simbol ketaatan dan kepatuhan manusia
terhadap setiap perintah dan larangan Allah SWT yang merupakan salah satu
amanah dari Allah SWT.

Selain itu, Islam amat mementingkan adab dan etika dalam setiap
aktiviti harian, termasuklah dalam aktiviti kepenggunaan. Antara nilai
etika dan adab yang menjadi keutamaan dalam kepenggunaan Islam adalah
keadilan, kebersihan, keselamatan, kualiti, kesederhanaan, kebijaksanaan,
kebertanggungjawaban dan keberkatan. Ringkasnya, falsafah kepenggunaan
Islam yang berasaskan tauhid ini menjadikannya berbeza dengan falsafah
kepenggunaan barat. Perbezaan wujud dari sudut matlamat dan hubungan
dalam kepenggunaan, kerana kepenggunaan Islam lebih kepada matlamat
ketauhidan dalam mencapai kesejahteraan dan keharmonian hidup di dunia
dan akhirat.

16 Nurshuhaida Abdul Razak & Siti Zaiton Mohd Dali, ‘Perbezaan Analisis
Kepenggunaan Menurut Ekonomi Konvensional dan Ekonomi Islam,” (Kertas
kerja, Persidangan Kebangsaan Ekonomi Malaysia ke VII (PERKEM VII),
Transformasi Ekonomi dan Sosial ke arah Negara Maju, Ipoh, Perak, 4-6 Jun
2012).

7 Abdul Halim Abd Kadir, Nor Azzah Kamri & Baharom Kassim, Magqasid Syariah:
Isu Kepenggunaan, Realiti dan Cabaran, 1-27. Lihat juga Nurshuhaida Abdul
Razak & Siti Zaiton Mohd Dali, ‘Perbezaan Analisis Kepenggunaan Menurut
Ekonomi Konvensional dan Ekonomi Islam.’

PRINSIP-PRINSIP KESELAMATAN PRODUK DALAM ISLAM

Islam berasal daripada Bahasa Arab iaitu salam, salima dan aslama. Salam
bermakna selamat, sejahtera, harmoni serta aman damai, sa/ima pula bermakna
tulen dan autentik, manakala aslama pula bermakna patuh dan menyerah diri
kepada Allah SWT.'® Keselamatan adalah sesuatu yang diiktiraf dalam Islam
sebagai hak setiap individu, ini melihat kepada makna kalimah Islam itu sendiri
membawa kepada keselamatan dan kedamaian. Namun keselamatan pengguna
yang terdapat dalam Islam bukanlah terhad kepada aspek keselamatan fizikal
semata-mata, malah keselamatan ini juga meliputi keselamatan akidah dan
syariat Islam itu sendiri."” Hal ini kerana objektif kawalan keselamatan dalam
Islam mempunyai dua objektif utama iaitu untuk memberikan kemaslahatan
kepada manusia di dunia dan akhirat.

Prinsip-prinsip Keselamatan Produk dalam Konsep Halalan Tayyiban

Umumnya, konsep keselamatan produk tidak dibincangkan oleh ulama silam
mahupun kontemporari secara khusus. Namun, keselamatan produk ini
dibincangkan secara ringkas dan tidak langsung dalam bab-bab tertentu kitab
figh, antaranya dalam bab makanan, jual beli dan perubatan. Dalam kajian
ini, konsep halalan tayyiban akan dikaji bagi melihat konsep keselamatan
produk yang terdapat dalam Islam. Pemilihan konsep fhalalan tayyiban ini
adalah kerana konsep ini merupakan indikator utama dalam menentukan
keselamatan, kualiti dan kebersihan produk dalam Islam, sama ada produk
makanan, minuman, kosmetik, farmaseutikal, mahupun produk perbankan.
Oleh itu, konsep ini dilihat merupakan konsep yang paling sesuai dan tepat
untuk kajian ini bagi menganalisis prinsip-prinsip keselamatan produk yang
telah digariskan oleh Islam.

Halalan tayyiban merupakan dua frasa berangkai yang terdapat di dalam al-
Quran. Antara ayat al-Quran yang mengabungkan kedua-dua frasa ini adalah:

u! o).a/yj w” ///w).y\ L:_A ;
I /: »
3}—:‘)5\9 ’ABL":“\

\\-\

18 Jasni Sulong & Faisal Husen Ismail, ‘Kesejahteraan Sejagat: Analisis dari
Perspektif Magasid al-Syariah,” Jurnal Usuluddin, vol. 31 (2010): 81.

19 Shofian Ahmad, ‘Perlindungan Pengguna dalam Kontrak Jualan Barang Menurut
Undang-Undang Kontrak Islam,” 92.

“Wahai manusia! Makanlah yang halal lagi baik yang terdapat di
bumi, dan janganlah kamu mengikuti langkah-langkah Syaitan,
sesungguhnya Syaitan itu musuh yang nyata bagimu.”

(Surah al-Baqarah, 2: 168)

> A< .f//g;n "c;/c W e g sl 2772 ¢ A5
Toshabh ety = Tl 113505 L S (S50 L 15K
“Dan makanlah dari apa yang telah diberikan Allah kepadamu
sebagai rezeki yang halal dan baik, dan bertagwalah kepada

Allah yang kamu beriman kepada-Nya.”
(Surah al-Ma’idah, 5: 88)

P z T E/;la _GI/G;W/ Lo 285 L <
25 55 A )L GRS ELE
“Maka makanlah dari sebahagian rampasan perang yang telah
kamu peroleh itu, sebagai makanan yang halal lagi baik, dan
bertagwalah kepada Allah. Sungguh, Allah Maha Pengampun
lagi Maha Penyayang.”

o 35,
|

(Surah al-Anfal, 8: 69)

e [

[ R G Y, T SRR O s
Q\,éh\w) 2\ L,“.L)L‘L.a,u\ L;.A/‘
£ = £ MR 2L sz 5 2
Q}Mo\::l)ﬁm(

“Maka makanlah yang halal lagi baik dari rezeki yang telah
diberikan Allah kepadamu, dan syukurilah nikmat Allah, jika
kamu hanya menyembah kepada-Nya.”

(Surah al-Nahl, 16: 114)

Halal merupakan kata nama Bahasa Arab yang berasal daripada kalimah
halla, yahillu, hillan yang maksud membebaskan, melepaskan, memecahkan,
membubarkan dan dibolehkan.?’ Halal merupakan antonim kepada frasa haram?'
atau sesuatu yang tidak termasuk dalam sesuatu yang haram.”? Manakala halal

20 Tbrahim Mustafa, Ahmad Hasan al-Ziyat, Hamid ‘Abd al-Qadir, Muhammad ‘Ali
al-Najjar, al-Mu jam al-Wasit (t.t.p.: al-Maktabah al-Islamiyah, 1972), 193.

21 Al-Fayyumi, Abi al-*Abbas Ahmad Ibn Muhammad Ibn ‘Al1 al-Muqri, al-Misbah
al-Munir fi Gharib al-Sharh al-Kabir (Bayriit: ‘Adal Murshid, t.t.), 128.

22 Jamal al-Din Muhammad Ibn Mukarram al-AnsarT Ibn Manzur, Lisan al-‘Arab,
vol. 13 (Bayrat: Dar al-Sadir, 1955), 54. Lihat juga Wizarah al-Awqaf wa al-
Shu‘an al-Islamiyyah, al-Mawsii ‘ah al-Fighiyyah, vol. 18, 74-77.

dari sudut istilah pula merujuk kepada sesuatu perkara yang dibolehkan oleh
syarak. Yusuf al-Qaradawl pula menyatakan bahawa halal adalah sesuatu
yang diharuskan, yang tiada ikatan larangan padanya dan diizinkan oleh
syarak untuk melakukannya.?* Al-Jurjani pula membahagikan halal kepada
dua pengertian, iaitu pertama merujuk kepada keharusan menggunakan
sesuatu untuk keperluan jasmani contohnya makanan, minuman dan ubat-
ubatan. Kedua, halal berkaitan keharusan sesuatu perbuatan atau tindakan
seperti memakan, meminum, membelanjakan dan sebagainya.?* Oleh itu, halal
ini merujuk kepada sesuatu yang diharuskan oleh syarak untuk digunakan,
dimakan dan dimanfaatkan.?

Tayyiban pula berasal dari perkataan tayyib, yatibu, tayyiban yang
ditakrifkan sebagai suci, baik dan bagus.” Justeru itu dalam al-Quran, frasa
tayyiban ini bukan hanya digunakan berkaitan makanan sahaja, malah turut
digunakan untuk menyifatkan negara yang tayyib, pokok yang tayyibah, tanah
yang tayyiban, mu’min yang tayyib, zuriat yang tayyibah, tempat tinggal yang
tayyibah dan selainnya. Makna fayyiban ini diistilahkan dengan definisi yang
berbeza melihat kepada konteks ayat al-Quran. Oleh itu, ulama berselisih
pendapat dalam mendefinisikan fayyiban dari aspek istilah. Terdapat lima
pandangan ulama dalam mendefinisikan frasa tayyiban dari sudut istilah.

Pandangan pertama, mendefinisikan tayyiban sebagai halal, kerana setiap
yang dihalalkan oleh Allah SWT adalah bersifat baik (tayyib), manakala
yang diharamkan oleh Allah adalah buruk dan jijik (khabda’ith). Pandangan
ini diutarakan oleh Imam Malik, al-Sabuni, Imam al-Baghawi, Imam Abi
Hayyan dan al-‘Uthaymin. Hal ini kerana sesuatu yang jijik seperti khinzir,
riba, bangkai, dan darah adalah diharamkan oleh syarak, maka sesuatu yang
halal adalah baik (fayyib).”’

Manakala, pandangan kedua pula berpendapat bahawa tayyiban ini merujuk
kepada sifat sesuatu yang bersih dan suci® (_»Ul)), iaitu bersih daripada najs,

3 Yusuf al-Qaradawi, al-Halal wa al-Haram fi al-Islam (Qahirah: Maktabah al-
Wahbah, 1994), 13.

24 Al ibn Muhammad al-Jurjani, a/-Ta ‘rifat (Singapura: al-Haramayn, 1980), 92.

2 Harlida Abdul Wahab & Alias Azhar, ‘Haldlan Tayyiban dalam Kerangka
Perundangan Malaysia,” Kanun, vol. 26/1 (2014): 103-120.

26 Ibrahim Mustafa, Ahmad Hasan al-Ziyat, Hamid ‘Abd al-Qadir, Muhammad ‘Al
al-Najjar, al-Mu jam al-Wasit, 573.

?7 Muhammad bin AlT bin Muhammad al-Shawkani, Fath al-Qadir: al-Jami‘ bayna
Fannt al-Riwayah wa al-Dirayah fi ‘Ilm al-Tafsir, vol. 1 (Misr: Dar al-Rad al-
Jadid, 2013), 144.

2 Al-Dibyan, Ab1 ‘Umar Dibyan bin Muhammad, Mawsii ‘ah al-Ahkam al-Taharah
al-Miyah al- ‘Aniyyah, vol. 1 (Riyad: Maktabah al-Rashid Nashrun, 2005), 40.

perkara-perkara syubhah dan kekotoran. Pandangan ini dilontarkan oleh dan
Imam al-Baghaw1, Imam al-TabarT dan Imam al-ZamakhsharT.

Pandangan ketiga pula berpendapat bahawa fayyiban itu sesuatu yang
dianggap baik dan suci oleh bangsa Arab, begitu juga dengan khabda’ith yang
merujuk kepada sesuatu yang dianggap keji dan jijik oleh masyarakat Arab.
Penentuan ftayyiban dan khaba’ith berdasarkan citarasa masyarakat Arab
kerana al-Quran diturunkan dalam bahasa mereka, mereka juga merupakan
bangsa yang diturunkan wahyu dan mereka adalah bangsa yang sederhana
dalam citarasa.” Ini merupakan pandangan yang dikeluarkan oleh mazhab al-
Shafi‘1, Hanafi dan Hanbali.

Pandangan keempat daripada al-Alisi, al-Razi, al-Qurtibi, dan Imam
al-Shafi‘T mendefinisikan tayyiban itu sebagai sesuatu yang lazat dan tidak
diharamkan di dalam al-Quran dan hadis. Sesuatu yang lazat ini merujuk
kepada sesuatu yang disukai dan didorong oleh diri dan hati. Oleh itu, sesuatu
yang najis dan kotor tidak melazatkan kerana tidak disukai oleh diri dan hati.
Pandangan kelima pula menyatakan bahawa tayyiban adalah perkara yang
tidak memudaratkan agama, badan dan akal. Justeru, perkara yang tayyiban
itu mestilah memberi kemaslahatan (kebaikan) kepada agama, badan dan
akal. Ini merupakan pandangan Ibn Taymiyyah dan Ibn Kathir mengenai
frasa tayyiban. Oleh itu, gabungan frasa halalan tayyiban ini diistilahkan oleh
ulama sebagai sebaik-baik yang halal,* halal yang suci dan tidak bernajis,*!
halal yang lazat** dan halal yang tidak memudaratkan agama, nyawa dan akal.*?

Justeru, dalam Islam produk yang selamat bukan hanya perlu suci, bersih,
dan menyihatkan, malah terhindar daripada perkara-perkara yang berbahaya,
memabukkan, najis, dan menepati konsep halalan tayyiban. Halalan tayyiban
ini pula bukan hanya berpaksikan duniawi malah turut berorientasikan
ukhrawi, yang meliputi kebersihan dan kesucian dari aspek fizikal, mental,

2 Mohd Anuar Ramli & Mohammad Aizat Jamaludin, ‘Kriteria Makanan yang Baik
dan Buruk Menurut Perspektif Kepenggunaan Islam,” dalam Halal Haram dalam
Penggunaan Islam, ed. Suhaimi Ab Rahman & Mohammad Aizat Jamaludin
(Serdang: Penerbit Universiti Putra Malaysia, 2011), 65-83.

30 Muhammad ‘Ali al-Sabiini, Rawd’i‘ al-Bayan Tafsir Ayat al-Ahkam min al-
Qur’an, vol. 1 (Bayrut: Dar Thya’ al-Turath al-°Arabi, 2001), 121.

31 Abi Ja‘far Muhammad Ibn Jarir al-Tabari, Tafsir al-Tabari, vol. 1 (Qahirah: Dar
al-Ma‘arif, 1958), 81.

32 Fakhr al-Din Muhammad Ibn ‘Umar al-Razi, al-Tafsir al-Kabir, vol. 5 (Bayrit:
Dar al-Fikr,1994), 3.

33 Tbn Kathir, ‘Imad al-Din Abi al-Fida’ Isma‘il, Tafsir al-Qur’an al-‘Azim, vol. 1
(Bayrit: Dar al-Rayyan li al-Tiba‘ah wa al-Nashr wa al-Tawzi‘, 2004), 267.

emosi dan spiritual selaras dengan tuntutan syarak. Maka, setiap produk yang
memenuhi kriteria halalan tayyiban adalah selamat bagi kegunaan pengguna.
Antara kriteria-kriteria halalan tayyiban adalah:

Pertamanya, produk yang selamat mestilah tidak mengandungi bahan
dan perkara yang telah diharamkan secara jelas (gat 7) dalam al-Quran dan
hadis iaitu bangkai, darah yang mengalir, daging khinzir, haiwan yang tidak
disembelih, najis dan arak. Semua perkara yang diharamkan ini dikira tidak
selamat dalam Islam kerana mempunyai kemudaratan kepada manusia.
Contohnya, bangkai diharamkan oleh Allah SWT kerana bangkai yang mati
secara semula jadi (sendiri) kebiasaannya mati kerana sesuatu penyakit atau
kerana memakan tumbuhan beracun atau kerana sebab-sebab lain.** Oleh
sebab itu, bangkai ini berada dalam keadaan tidak selamat untuk dimakan dan
syariat ini selari dengan tabiat semula jadi manusia akan menolak dan merasa
jijik dengan bangkai.

Begitu juga dengan pengharaman darah, penggunaan produk yang
mengandungi darah juga mengancam keselamatan pengguna. Hal ini
dibuktikan dengan fakta sains bahawa darah merupakan tempat terbaik untuk
perkembangan dan pertumbuhan bakteria, tidak mengandungi gizi makanan,
malah telah bercampur dengan unsur-unsur yang sangat beracun dan berbahaya
contohnya karbon dioksida, serta sukar untuk dicerna.’® Justeru produk yang
mengandungi darah tidak selamat kerana tidak memenuhi kriteria halalan
tayyiban dan membawa mafsadah kepada manusia.

Selain itu, produk yang selamat dalam Islam juga perlu bebas daripada
daging khinzir dan derivatifnya. Pengharaman daging khinzir dan derivatifnya
oleh Islam adalah berdasarkan kepada kemudaratan yang terdapat dalam
binatang tersebut walaupun terdapat banyak kegunaan binatang tersebut dalam
industri antaranya industri tekstil, makanan, farmaseutikal, kosmetik dan
sebagainya. Kajian ilmiah telah menyatakan bahawa memakan daging babi
akan mengakibatkan kecacingan kerana khinzir merupakan binatang pemakan
bangkai yang memakan apa sahaja, lalu akan mendatangkan pelbagai penyakit
kepada manusia, khususnya jangkitan parasit yang boleh membawa maut.>
Selain itu, khinzir juga sering dikaitkan dengan virus yang membawa maut
contohnya virus HINT1, virus Nipah dan virus Japanese encephalitis (JE).
Maka, tidak dinafikan lagi daging khinzir dan derivatifnya boleh memudaratkan
justeru produk yang selamat haruslah bebas daripada unsur-unsur binatang ini.

3 Yasuf al-Qaradawi, al-Halal wa al-Haram fi al-Islam, 42.

35 Faila Sufatun Nisak, ‘Makanan Bermutu dalam al-Quran’ (Tesis Doktor Falsafah,
UIN Sunan Kalijaga, Yogyakarta, 2014), 160.

3¢ Abd Rahman, Halalkah Ubat Anda (Kuala Lumpur: H Science Solution, 2012),
31

Kriteria produk halalan tayyiban yang kedua adalah produk tersebut
mestilah tidak berbahaya dan memudaratkan. Contohnya, dadah dan racun
merupakan dua unsur yang mempunyai kebaikan namun pada masa yang
sama turut mempunyai kemudaratan yang besar kepada diri. Oleh itu, Islam
mengharamkan penyalahgunaan racun dan dadah. Namun dalam bidang
perubatan, penggunaan racun dan dadah adalah dibenarkan kerana darurat.’’
Islam turut menetapkan bahawa sesuatu yang boleh mendatangkan kemudaratan
fizikal, mental, emosi, dan spiritual sama ada kepada diri sendiri mahupun
kepada orang lain juga perlu dijauhi. Konsep ini seiring dengan kaedah figh,
iaitu /@ darara wa la dirar (tidak boleh membahayakan diri sendiri dan orang
lain).*® Maka, sesuatu produk yang selamat perlu memenubhi ciri-ciri ini iaitu
tidak berbahaya dan memudaratkan sama ada dari sudut fizikal, mental, emosi
dan spiritual.

Prinsip-prinsip keselamatan produk yang terdapat dalam konsep halalan
tayyiban mendapati bahawa konsep ini dari sudut teorinya lebih menyeluruh
dan luas skopnya berbanding dengan keselamatan produk yang terdapat dalam
undang-undang sivil. Hal ini kerana dalam undang-undang sivil produk yang
selamat merupakan produk yang risikonya berada pada tahap yang munasabah
(reasonable), boleh diterima (acceptable) dan bebas daripada risiko yang
boleh dielak (preventable). Namun, dalam Islam produk yang selamat itu
bukan hanya bersih dan suci malah perlu memenuhi kriteria-kriteria halalan
tayyiban sebagaimana yang telah dibincangkan sebelum ini.

Keselamatan Produk dalam Kerangka Prinsip Asas Halal

Prinsip asas berkaitan halal telah digariskan oleh Yaisuf al-Qaradawi dalam
kitab al-halal wa al-haram fi al-Islam. Antara prinsip halal yang telah
diutarakan tersebut adalah seperti yang berikut:*

a) Asal bagi sesuatu perkara adalah harus.

b) Kuasa menghalalkan dan mengharamkan sesuatu adalah hak mutlak Allah.

¢) Mengharamkan yang halal dan menghalalkan yang haram adalah sama
dengan syirik.

37 Harmy Mohd Yusuf et al., Fikah Perubatan (Selangor: PTS Millennia Snd. Bhd.,
2013), 83-90.

38 Jalal al-Din ‘Abd al-Rahman al-Suyuti, al-Ashbah wa al-Naza'ir fi Qawa ‘id wa
Furii* Figh al-Shafi ‘iyyah (Riyad: Maktabah Nizar Mustafa al-Baz, 1997), 59.

% Yasuf al-Qaradawi, al-Halal wa al-Haram fi al-Islam, 14.

d) Pengharaman sesuatu itu adalah kerana ia membawa kepada keburukan
dan kemudaratan.

e) Perkara yang halal tidak memerlukan lagi perkara yang haram.
f) Perkara yang membawa kepada haram adalah haram.

g) Berhelah dalam perkara yang haram adalah haram.

h) Niat yang baik tidak dapat menghalalkan yang haram.

i) Menghindarkan diri daripada perkara syubhah kerana bimbang terlibat
dengan haram.

j) Sesuatu yang haram adalah haram untuk semua orang.
k) Keadaan darurat membenarkan perkara yang dilarang (haram).

Prinsip halal ini berperanan penting dalam mengenal pasti dan menimbang
tara antara barangan yang halal atau haram. Walau bagaimanapun, perbahasan
kajian ini tidak akan menyentuh kesemua prinsip halal tersebut, namun
perbincangan akan lebih tertumpu kepada beberapa prinsip asas berkaitan
halal ini yang mempunyai hubungan dengan keselamatan produk bagi melihat
kedudukan keselamatan produk dalam prinsip halal yang telah digariskan oleh
ulama kontemporari ini.

Dalam Islam, asal sesuatu perkara adalah harus, kerana setiap perkara
yang diharamkan oleh Allah SWT akan dinyatakan di dalam al-Quran dan
hadis secara jelas (sarth). Oleh itu, ruang lingkup perkara haram yang telah
diperuntukkan dalam syariat Islam adalah sedikit dan sempit kerana nas-
nas yang membawa hukum haram juga amatlah sedikit. Ruang yang seluas-
luasnya pula diperuntukkan oleh syarak kepada perkara yang halal. Manakala
bagi perkara-perkara yang tidak mempunyai nas-nas yang menghalalkan atau
yang mengharamkan adalah kekal dalam sifat asalnya iaitu harus (mubah).

Allah SWT Maha Pengasih kepada hambaNya. Setiap perkara yang
dihalalkan dan diharamkan oleh Allah SWT mempunyai alasan yang logik
(“illah) di sebaliknya untuk memelihara kebaikan manusia itu sendiri. Oleh itu,
secara ringkasnya Allah SWT tidak menghalalkan sesuatu perkara melainkan
yang baik, dan tidak pula mengharamkan sesuatu melainkan perkara tersebut
keji dan buruk. Ini bertepatan dengan prinsip halal yang seterusnya itu
mengharamkan yang halal boleh mengakibatkan timbulnya kemudaratan.

Justeru, perkara yang dihalalkan dalam Islam adalah perkara yang benar-
benar baik dan bagus serta perkara yang manfaatnya lebih besar daripada
kemudaratannya. Oleh itu, pengharaman perkara yang dihalalkan oleh Islam
akan menimbulkan kesukaran dan kemudaratan kepada kehidupan manusia.

Maka, perkara yang diharamkan oleh Islam adalah perkara yang membawa
kemudaratan bukanlah perkara yang membawa kebaikan dan manfaat.

Prinsip ini menjelaskan bahawa perkara yang halal itu adalah baik dan
tidak memudaratkan. Oleh itu, prinsip ini merupakan salah satu prinsip yang
menggambarkan bahawa baik dan tidak memudaratkan itu merupakan sifat
yang terdapat dalam perkara yang halal. Maka tidak dapat dinafikan bahawa
prinsip halal turut meliputi keselamatan daripada sebarang kemudaratan.
Apabila diaplikasikan kepada produk, setiap produk yang halal adalah baik
dan tidak memudaratkan ini bertepatan dengan konsep keselamatan produk
yang terdapat dalam perundangan sivil pada hari ini. Justeru, keselamatan
(baik dan tidak memudaratkan) turut merupakan antara intipati penting dalam
prinsip halal, sebagaimana firman Allah SWT:

¥ T 0 -z aé’/i},-«//// -
Lot 85 38 B A JAT G
“Mereka akan bertanya kepadamu (Muhammad) tentang apa
saja yang dihalalkan untuk mereka? Maka jawablah: semua
yang baik adalah dihalalkan buat kamu.”

(Surah al-Ma’idah, 5: 4)

Selain itu, konsep seterusnya ini menggambarkan bahawa Islam merupakan
agama yang menjaga kebajikan dan kesejahteraan umat, seperti keadaan
darirah yang berlaku ke atas individu. Oleh itu, dalam keadaan darirah
individu Muslim dibenarkan untuk melakukan perkara yang diharamkan
untuk mengelakkan kemudaratan dan memelihara diri daripada kemusnahan.
Ini bermakna Islam amat menitikberatkan pemeliharaan agama, akal,
nyawa, keturunan dan harta daripada sebarang perkara yang memudaratkan.
Meskipun Islam memberikan ruang kelonggaran untuk melakukan perkara
yang diharamkan dalam situasi dariirah untuk kemaslahatan manusia, namun
dalam kelonggaran ini perlulah menepati batas yang telah digariskan.

Ringkasnya, konsep keselamatan juga merupakan salah satu elemen penting
dalam prinsip halal yang menjadi indikator bahawa perkara atau barangan yang
halal itu adalah selamat yang membawa kepada kebaikan (maslahah) dan tidak
berbentuk kerosakan (mafsadah). Oleh itu, prinsip halal dan haram yang telah
dibincangkan oleh ulama kontemporari ini bukan hanya menitikberatkan halal
dalam sesuatu perkara malah kebaikan dan keburukannya kepada individu
dan masyarakat. Justeru dalam Islam konsep keselamatan bukanlah sesuatu
yang berpisah dengan prinsip halal malah merupakan prinsip yang saling
melengkapi antara satu sama lain.

HUBUNGAN MAQASID AL-SHARI‘'AH DAN KESELAMATAN
PRODUK

Definisi Magqgasid al-Shari‘ah

Magqdasid al-shari‘ah merupakan gabungan dari dua frasa iaitu magasid dan
al-shari‘ah. Maqgasid (s.»-\i.) merupakan perkataan jamak daripada perkataan
magqsad (.zis). Magsad pula berasal daripada perkataan gasada (..23). Secara
umumnya, perkataan al-qasd (4..3l) membawa maksud mendapat faedah
atau, tujuan mencapai niat atau matlamat.*® Manakala frasa al-shari‘ah dari
sudut bahasa pula ditakrifkan sebagai jalan yang lurus dan tempat punca air
yang mengalir yang bertujuan untuk diminum.*' Syariah dari sudut istilah
pula dimaksudkan sebagai apa yang telah disyariatkan oleh Allah SWT untuk
hambaNya daripada hukum-hukum yang telah dibawa oleh seseorang nabi
sama ada ianya berkaitan amalan (figh) dan akidah.*?

Imam Sayf al-Din al-Amidi menjelaskan bahawa magqdsid al-shari‘ah
merujuk kepada tujuan disyariatkan hukum sama ada mendapat kebaikan
atau menolak kemudaratan ataupun kedua-duanya untuk seseorang hamba
di dunia atau akhirat.* Manakala, Imam al-Shatibi pula mendefinisikan
magqasid al-shari‘ah sebagai tujuan Allah SWT menetapkan syariat adalah
memberi kebaikan yang bersifat kekal dan umum di dunia dan di akhirat yang
meliputi semua perintahNya, hambaNya dan keadaan.* Menurut al-Raystni
pula, magqasid al-shari‘ah adalah tujuan yang ditentukan oleh syariat, dan
ianya perlu dicapai demi kebaikan manusia.* ‘Alal al-Fasi menjelaskan pula
bahawa magqasid al-shari‘ah adalah tujuan-tujuan pensyariatan dan rahsia
yang Allah SWT tentukan untuk setiap hukum.*® Ibn ¢ Ashiir pula menyatakan

4 “Abd al-Rahman Taha, Tujdid al-Manhaj fi Tagwim al-Turath (Bayrat: Dar al-
Bayda’, 1994), 98.

4 Abt Walid Muhammad Ibn Ahmad Ibn Muhammad Ibn Ahmad Ibn Rushd al-
Qurtabi, al-Jami * li Ahkam al-Qur’an, vol. 3 (Qahirah: Dar al-Hadith, 1994), 561.

4 Muhammad Ibn ‘Ali al-Tahanawi, Kashaf Istilahat al-Funiin, vol. 2 (Tehran:
Maktabah al-Khiyam wa al-Sharakah, 1947), 761.

#  Al-Amidi, Sayf al-Din Abi al-Hasan Ali Ibn Abi Ali Ibn Muhammad, al-Ihkam fi
Usil al-Ahkam, vol. 4 (Bayrit: Dar al-Kutub al-‘Ilmiyyah, 1985), 215-217.

4 Tbrahim bin Musa al-Shatibi, al-Muwafaqat fi Usil al-Shart‘ah, vol. 2, 27-29.

4 Ahmad al-Raystni, Nazariyyat al-Maqgasid ‘inda al-Imam al-Shatibt (Riyad: Dar
al-‘Alamiyyah li al-Kutub al-Islamiyyah, 1995), 19.

4 Al-Fasi, ‘Allal, Magqasid al-Shart‘ah wa Makarimuh (t.p.: Maktabah al-Wahidah
al-‘Arabiyyah & Dar al-Bayda’, t.t.), 3.

bahawa magqdasid al-shart‘ah adalah maksud dan hikmah yang diperhatikan
oleh syarak dalam setiap keadaan pensyariatan atau sebahagian besarnya.*’

Ringkasnya, daripada definisi-definisi yang telah diutarakan oleh ulama-
ulama di atas dapat dirumuskan bahawa setiap pensyariatan hukum oleh Allah
SWT mempunyai hikmah dan tujuan bagi menjaga kemaslahatan manusia
dan menolak kemudaratan di dunia dan di akhirat. Ini bermakna Islam
sangat menekankan aspek kemaslahatan manusia di dunia dan akhirat dalam
pensyariatannya, malah pensyariatan itu sendiri merupakan salah satu bentuk
kemaslahatan agar manusia tidak dipengaruhi oleh hawa nafsu yang boleh
membawa manusia kepada kemudaratan.*

Konsep Maslahah dalam Maqasid al-Shari‘ah

Dalam konsep magasid al-shari‘ah, maslahah merujuk kepada tujuan
pensyariatan untuk memperoleh manfaat dan menolak kemudaratan® di dunia
dan akhirat yang membawa kepada kehidupan yang sejahtera dan sempurna,
di samping memberi manfaat kepada pihak lain.*® Oleh itu, kemaslahatan
manusia dijamin oleh Islam dalam setiap perintah dan larangan yang telah
ditaklitkan kepada manusia. Ulama usul telah membahagikan maslahah
kepada beberapa kategori. Namun begitu, kajian ini hanya akan memfokuskan
kepada pembahagian maslahah dari aspek kekuatan dan keutamaannya.
Kategori tersebut ialah maslahah daririyyat, hajiyat, dan tahsiniyyat.

Maslahah daririyyat merujuk kepada sesuatu yang menjadi kemestian
dalam memelihara kemaslahatan manusia sama ada dalam perkara keagamaan
ataupun keduniaan, tanpa dariiriyyat kehidupan akan berada dalam kerosakan.>!
Terdapat lima perkara penting (al-kuliyyah al-khams) yang terkandung di
bawah kemaslahatan ini iaitu memelihara agama (aqidah), diri (jiwa), akal,
keturunan dan memelihara harta.’> Maslahah hajiyat pula merupakan perkara
yang diperlukan oleh manusia tetapi keperluan ini tidak sampai kepada tahap

4 Muhammad Tahir Ibn ‘Ashur, Magasid al-Shari‘ah al-Islamiyyah (Tunisia: al-
Sharikah al-Tunisiyyah, 1978), 51.

8 Ibrahtm bin Musa al-Shatibi, al-Muwafaqat fi Usil al-Shari‘ah, vol. 2, 27-29.

4 Al-Amidi, Sayf al-Din Abi al-Hasan Ali Ibn Abi Ali Ibn Muhammad, al-Ihkam fi
Usiil al-Ahkam, vol. 3, 224

0 Tbrahim bin Misa al-Shatibi, al-Muwafaqat ft Usil al-Shart‘ah, vol. 2, 27-29.

1 Tbrahim bin Misa al-Shatibi, al-Muwafaqat fi Usil al-Shart‘ah, vol. 4, 106.

2. Muhammad Mustafa al-Shalabi, Ta‘lil al-Ahkam (Bayrat: Dar al-Nahdah al-
‘Arabiyyah, 1981), 282.

darariyyat.® Secara umumnya maslahah hajiyat adalah sokongan terhadap
lima nilai utama (al-kuliyyah al-khams) dalam keutamaan darariyyat.>*
Manakala maslahah tahsiniyyat pula adalah keperluan tambahan yang menjadi
pelengkap dalam kehidupan dan hanyalah merupakan elemen kamaliyyat

(pelengkap).

Dalam menentukan sesuatu maslahah manusia, ulama menetapkan beberapa
syarat yang perlu dipenuhi agar ruang maslahah ini tidak disalahgunakan oleh
golongan tertentu. Antara syarat-syarat yang ditetapkan oleh ulama adalah
maslahah tersebut mestilah maslahah yang bersifat gat?, maslahah yang
umum, maslahah yang daririyyat, maslahah yang selari dengan syarak dan
tujuan syarak dan maslahah dunia dan ukhrawi.

Magqdagsid al-Shart‘ah dan Keselamatan Produk dalam Islam

Konsep magasid al-shari‘ah telah menetapkan bahawa Islam memelihara
lima perkara asas kemaslahatan manusia yang meliputi agama, nyawa,
akal, keturunan dan harta. Oleh itu, sesuatu yang boleh mengancam dan
memusnahkan lima nilai utama (al-kuliyyah al-khams) ini perlu dihilangkan.
Begitu juga dalam penggunaan produk di dalam Islam, produk yang boleh
mengancam salah satu daripada lima nilai utama (al-kuliyyah al-khams)
ini dikira tidak sah penggunaannya dalam Islam, sama ada produk tersebut
merupakan produk makanan, minuman, farmaseutikal, kosmetik, mahupun
produk perbankan. Oleh itu, produk yang selamat berdasarkan kepada konsep
magqasid al-shari‘ah adalah produk yang selamat penggunaannya terhadap
agama, nyawa, akal, keturunan dan harta.

Pada asasnya, Islam mewajibkan bahawa sesuatu produk yang selamat
perlu memenuhi konsep halalan tayyiban sebagaimana yang dibincangkan
sebelum ini, namun sekiranya dalam keadaan terpaksa (dariirah), maka
Islam mengharuskan umatnya untuk bertindak sebaliknya demi memelihara
nyawa dan akal. Hal ini kerana daritrah merupakan salah satu keadaan yang
membolehkan manusia menggunakan sesuatu yang diharamkan. Oleh itu dalam
keadaan dariirah, individu Muslim boleh mengambil produk farmaseutikal
yang tidak menepati konsep keselamatan yang terdapat halalan tayyiban
demi memelihara nyawa dan akal mereka. Namun, terdapat beberapa syarat

3 Al-‘Alimi, Yasuf Hamid, Magqasid al- ‘Ammah li Shari‘ah al-Islamiyyah (Riyad:
al-Dar al-‘Alamiyyah li al-Kutub al-Islami, 1994), 164.

Nasrul Hisyam Nor Muhamad et al., ‘Konsep Maqasid Syariah dalam Pengurusan
Wakaf,” UMRAN. International Journal of Islamic and Civilizational Studies, vol.
2, no. 3 (2015): 1-9.

dalam keadaan dariirah, antaranya darirah tersebut mestilah berlaku, tidak

mempunyai pilihan lain, benar-benar khuatir akan memudaratan jiwa, tidaklah

melanggar prinsip-prinsip asas Syariah yang lain, mestilah pada batas dan had

atau kadar yang sepatutnya dan digunakan berdasarkan nasihat doktor yang
adil.

Ringkasnya, keselamatan produk dalam Islam mestilah menepati konsep
keselamatan yang terdapat dalam konsep halalan tayyiban iaitu tidak
mengandungi bahan yang telah diharamkan secara jelas (gat7) dalam al-
Quran dan hadis dan tidak memudaratkan. Selain itu, produk yang selamat
juga perlulah boleh menjamin dan memelihara keselamatan nyawa dan
akal pengguna yang merupakan maslahah yang terdapat dalam magqdasid al-
shart‘ah. Namun, dalam keadaan dariirah, ciri-ciri keselamatan produk di
Islam ini boleh ditinggalkan bagi menghilangkan kesusahan dan kesulitan
yang dihadapi oleh manusia.

Magqagsid al-Shart‘ah dan Konsep Keselamatan Produk di Malaysia

Konsep keselamatan produk di Malaysia menetapkan bahawa pengguna
berhak untuk mendapatkan produk yang tidak membahayakan kesihatan dan
kehidupan mereka. Selain itu, produk juga akan dianggap selamat apabila dapat
memenuhi tujuan pembelian dan tidak menimbulkan sebarang kecederaan
dan risiko kepada nyawa, keluarga, harta benda dan alam sekitar sekiranya
digunakan dengan munasabah oleh pengguna. Konsep keselamatan ini juga
turut memelihara pengguna produk daripada risiko yang tidak munasabah
(unreasonable); yang tidak boleh diterima (unacceptable) dan yang boleh
dielakkan (preventable).

Oleh itu, konsep keselamatan produk di Malaysia turut mempunyai objektif
yang sama dengan konsep keselamatan produk yang terdapat dalam magqdasid
al-shari‘ah, iaitu untuk memelihara dan melindungi pengguna daripada
produk-produk yang berisiko dan boleh membawa kemudaratan kepada diri
manusia sama ada dari sudut fizikal atau mental. Selain itu, demi memelihara
maslahah yang terdapat dalam maqasid al-shari‘ah ini, individu Muslim
dibenarkan bermuamalah dengan yang haram dalam keadaan dariirah. Situasi
ini jelas menunjukkan bahawa Islam sangat menjaga keselamatan diri dalam
keadaan terpaksa. Justeru, konsep keselamatan produk dalam magasid al-
shari‘ah dan konsep keselamatan produk di Malaysia mempunyai persamaan
dalam memelihara kesejahteraan diri pengguna.

KESIMPULAN

Keselamatan produk di dalam Islam bukan hanya dilihat dari aspek keselamatan
fizikal malah meliputi aspek keselamatan akidah dan syariat kerana objektif
kawalan keselamatan produk dalam Islam adalah untuk kemaslahatan manusia
di dunia dan akhirat. Islam telah menggariskan bahawa produk yang selamat
mestilah menepati konsep halalan tayyiban sama ada produk makanan,
minuman, farmaseutikal, kosmetik, perbankan dan lain-lain lagi. Keselamatan
produk dalam konsep halalan tayyiban bukan hanya menetapkan bahawa
produk itu halal malah produk tersebut perlulah tidak berbahaya dan tidak
memudaratkan sama ada dari sudut fizikal, mental, emosi dan spiritual. Ini
bermakna dalam Islam konsep keselamatan produk dan halal merupakan
sesuatu yang tidak boleh dipisahkan bahkan halal dan keselamatan adalah
saling melengkapi satu sama lain. Selain itu, Islam turut menetapkan bahawa
produk yang selamat itu perlu selari dengan magasid al-shari‘ah. Sekiranya
magqasid al-shart‘ah tidak dipelihara dalam sesuatu produk, produk tersebut
dikira tidak selamat di sisi Islam.

